
దేవ్యువాచ -

దేవేశ భక్తిసులభ దేవనాయకవన్దిత  ।
భక్తానాం కామ్యసిద్ధ్యర్థం   నిదానం బ్రూహి  తత్త్వతః ॥ ౧॥
వినైవ  న్యాసజాలేన పూజనేన వినా భవేత్ ।
వినాఽపి కాయక్లేశేన  వినా జప్యేన చేశ్వర ॥౨॥
శ్రీమహాదేవ  ఉవాచ -

అస్య శ్రీబటుకభైరవసహస్రనామమాలామన్త్రస్య     బ్రహ్మానన్దభైరవఋషిః  
అనుష్టుప్ఛన్దః   బటుకభైరవో  దేవతా ।
వం బీజం హ్రీం  శక్తిః  అభీష్టఫలసిద్ధ్యర్థే   జపే వినియోగః ॥
ఓం బటుకః కామదో నాథోఽనాథప్రియః  ప్రభాకరః  ।
భైరవో  భీతిహా దర్పః కన్దర్పో  మీనకేతనః ॥ ౩॥
రుద్రో వటుర్విభూతీశో భూతనాథః ప్రజాపతిః  ।
దయాలుః క్రూర  ఈశానో జనీశో లోకవల్లభః  ॥ ౪॥
దేవో దైత్యేశ్వరో  వీరోవీరవన్ద్యో  దివాకరః ।
బలిప్రియః  సురశ్రేష్ఠః   కనిష్ఠః  కనిష్ఠశిశుః  ॥ ౫॥
మహాబలో మహాతేజా విత్తజిత్ ద్యుతివర్ధనః  ।
తేజస్వీ వీర్యవాన్వృద్ధో వివృద్ధో భూతనాయకః ॥౬॥
కాలః కపాలకామాదివికారః కామమర్దనః  ।
కామికారమణః కామీ నాయకః కాలికాప్రియః  ॥ ౭॥
కాలీశః కామినీకాన్తః కాలికానన్దవర్ధనః   ।
కాలికాహృదయజ్ఞానీ  కాలికాతనయో నయః ॥౮॥
ఖగేశః ఖేచరః ఖేటో విశిష్టః  ఖేటకప్రియః  ।
కుమారః క్రోధనః  కాలాప్రియః  పర్వతరక్షకః ॥౯॥

గణేజ్యో గణనో గూఢో గూఢాశయో గణేశ్వరః ।
గణనాథో గణశ్రేష్ఠో  గణముఖ్యో గణప్రియః  ॥ ౧౦॥
ఘోరనాథో ఘనశ్యామో ఘనమూర్తిర్ఘనాత్మకః  ।
ఘోరనాశో ఘనేశానో ధనపతిర్ధనాత్మకః  ॥ ౧౧॥
చమ్పకాభాశ్చిరఞ్జీవో  చారువేషశ్చరాచరః ।
అన్త్యోఽచిన్త్యగణో ధీమాన్సుచిత్తస్థశ్చితీశ్వరః  ॥ ౧౨॥
ఛత్రీ ఛత్రపతిశ్ఛత్రఛిన్ననాసామనః   ప్రియః  ।
ఛిన్నాభశ్ఛిన్నసన్తాపశ్ఛర్దిరాచ్ఛర్దనన్దనః    ॥ ౧౩॥
జనో జిష్ణుర్జటీశానో   జనార్దనో  జనేశ్వరః ।
జనౌకో జనసన్తోషో జనజాడ్య వినాశనః ॥ ౧౪॥
జనప్రస్థో  జనారాధ్యో జనాధ్యక్షో జనప్రియః  ।
జీవహా జీవదో జన్తుర్జీవనాథో  జనేశ్వరః ॥ ౧౫॥
జయదో జిత్వరో జిష్ణుర్జయశ్రీః    జయవర్ధనః  ।
జయాభూమిర్జయాకారో  జయహేతుర్జయేశ్వరః  ॥ ౧౬॥
ఝఙ్కారహృదవాన్తాత్మా ఝఙ్కారహేతురాత్మభూః ।
జ్ఞభైశ్వరీ   హరిర్భర్తా విభర్తా భృత్యకేశ్వరః ॥ ౧౭॥
ఠీకారహృదయోఆత్మ ఠఙ్కేశాష్టకనాయకః  ।
ఠకారభూష్ఠరన్ధ్రేశాష్ఠిరీశాష్ఠకురపతిః     ॥ ౧౮॥
డుడీడక్కాప్రియః  పాన్థో డుణ్ఢిరాజో  నిరన్తకః ।
తామ్రస్తమీశ్వరస్త్రోతా    తీర్థజాతస్తడిత్ప్రభుః  ॥ ౧౯॥
ఋక్షరః ఋక్షకస్తభస్తార్క్ష్యకస్తమ్భదేశ్వరః   ।
స్థలజః  స్థావరస్స్థాతా   స్థిరబుద్ధిః   స్థితేన్ద్రియః   ॥౨౦॥
స్థిరజ్ఞాతిః   స్థిరప్రీతిః   స్థిరస్థితిః   స్థిరాశయః  ।
దరో దామోదరో దమ్భో దాడిమీ కుసుమప్రియః  ॥౨౧॥
దరిద్రహాదిమీ  దివ్యో దివ్యదేహో దివప్రభః  ।
దీక్షాకారో దివానాథో దివసేశో దివాకరః ॥౨౨॥
దీర్ఘశాన్తిర్దలజ్యోతిర్దలేశో    దలసున్దరః  ।

దలప్రియో  దలాభాశో దలశ్రేష్ఠో  దలప్రభుః  ॥౨౩॥
దలకాన్తిర్దలాకారో  దలసేవ్యో దలార్చితః ।
దీర్ఘబాహుర్దలశ్రేష్ఠో    దలలూధ్వదలాకృతిః ॥౨౪॥
దానవేశో దయాసిన్ధుర్దయాలుర్దీనవల్లభః     ।
ధనేశో ధనదో ధర్మో ధనరాజో ధనప్రియః  ॥౨౫॥
ధనప్రదో  ధనాధ్యక్షో ధనమాన్యో ధనఞ్జయః  ।
ధీవరో ధాతుకో ధాతా ధూమ్రో ధూమచ్ఛవివర్ధనః  ॥౨౬॥
ధనిష్ఠో ధనలచ్ఛత్రీ ధనకామ్యో ధనేశ్వరః ।
ధీరో ధీరతరో ధేనుర్ధీరేశో  ధరణీప్రభూః  ॥౨౭॥
ధరానాథో ధరాధీశో ధరణీనాయకో ధరః ।
ధరాకాన్తో ధరాపాలో ధరణీభృద్ధరాప్రియః   ॥౨౮॥
ధరాధారో ధరాధృష్ణో ధృతరాష్ట్రో  ధనీశ్వరః ।
నారదో నరదో నేతా నతిపూజ్యో నతిప్రభూః  ॥౨౯॥
నతిలభ్యో నతీశానో నతిలఘ్వో నతీశ్వరః ।
పాణ్డవః  పార్థసమ్పూజ్యః  పాథోదః ప్రణతః  పృథుః ॥ ౩౦॥
పురాణః ప్రాణదో  పాన్థో పాఞ్చాలీ పావకప్రభుః  ।
పృథివీశః పృథాసూనుః పృథివీ భృత్యకేశ్వరః ॥ ౩౧॥
పూర్వశూరపతిః శ్రేయాన్  ప్రీతిదః  ప్రీతివర్ధనః   ।
పార్వతీశః పరేశానః పార్వతీహృదయప్రియః  ॥ ౩౨॥
పార్వతీరమణః పూతః పవిత్రః  పాపనాశనః ।
పాత్రీపాత్రాలిసన్తుష్టః    పరితుష్టః  పుమాన్ప్రియః ॥ ౩౩॥
పర్వేశః పర్వతాధీశః పర్వతో నాయకాత్మజః ।
ఫాల్గునః  ఫల్గునో  నాథః ఫణేశః ఫణిరక్షకః ॥ ౩౪॥
ఫణీపతిః ఫణీశానః ఫణాళిన్దః  ఫణాకృతిః ।
బలభద్రో బలీ బాలో బలధీర్బలవర్ధనః  ॥ ౩౫॥
బలప్రాణో  బలాధీశో బలిదాన ప్రియఙ్కరః  ।
బలిరాజో బలిప్రాణో  బలినాథో బలిప్రభుః  ॥ ౩౬॥

బలీ బలశ్చ బాలేశో బాలకః ప్రియదర్శనః  ।
భద్రీ భద్రప్రదో   భీమో భీమసేనో భయఙ్కరః ॥ ౩౭॥
భవ్యో భవ్యప్రియో భూతపతిర్భూతవినాశకః ।
భూతేశోభూతిదో భర్గో భూతభవ్యో భవ్రేశ్వరః  ॥ ౩౮॥
భవానీశో భవేశానో భవానీనాయకో భవః ।
మకారో మాధవో మానీ మీనకేతుర్మహేశ్వరః ॥ ౩౯॥
మహర్షిర్మదనో  మన్థో మిథునేశోఽమరాధిపః ।
మరీచిర్మజులో మోహోమోహహామోహమర్దనః  ॥ ౪౦॥
మోహకోమోహనో మేధాప్రియో మోహవినాశకః ।
మహీపతిర్మహేశానో మహారాజో మహేశ్వరః ॥ ౪౧॥
మహీశ్వరో మహీపాలో మహీనాథో మహీప్రియః  ।
మహీధరో మహీశానో మధురాజో మునిప్రియః  ॥ ౪౨॥
మౌనీ మౌనధరో మేధో మన్దారో  మతివర్ధనః  ।
మతిదో మన్ధరో  మన్త్రో మన్త్రీశో  మన్త్రనాయకః  ॥ ౪౩॥
మేధావీ మానదో మానీ మానహా మానమర్దనః  ।
మీనగో మకరాధీశో మకరో మణిరఞ్జితః  ॥ ౪౪॥
మణిరమ్యో మణిభ్రాతా  మణిమణ్డల  మణ్డితః  ।
మన్త్రిణో  మన్త్రదో  ముగ్ధో మోక్షదో మోక్షవల్లభః  ॥ ౪౫॥
మల్లో మల్లప్రియో   మన్త్రో మేలకో మేలనప్రభః  ।
మల్లికాగన్ధరమణో   మాలతీకుసుమప్రభః  ॥ ౪౬॥
మాలతీశో మఘాధీశో మాఘమూర్తిర్మఘేశ్వరః ।
మూలాభోమూలహామూలోమూలదోమూలసమ్భవః ॥ ౪౭॥
మాణిక్యరోచిః సమ్ముగ్ధో మణికూటో మణిప్రియః  ।
ముకున్దో మదనో మన్దో మదవన్ద్యో  మనుప్రభుః  ॥ ౪౮॥
మనస్స్థో మేనకాధీశో మేనకా ప్రియదర్శనః  ।
యమోఽపియామలో యేతాయాదవో యదునాయకః ॥ ౪౯॥
యాచకో యజ్ఞకో  యజ్ఞో యజ్ఞేశో  యజ్ఞవర్ధనః   ।

రమాపతీ రమాధీశో రమేశో రామవల్లభః  ॥ ౫౦॥
రమాపతీ రమానాథో రమాకాన్తో రమేశ్వరః ।
రేవతీ రమణో రామో రామేశో రామనన్దనః  ॥ ౫౧॥
రమ్యమూర్తీ రతీశానో రాకాయా నాయకో రవిః ।
లక్ష్మీధరో లలజ్జిహ్వో  లక్ష్మీబీజజపే రతః ॥ ౫౨॥
లమ్పటో లమ్బరాజేశో లమ్బదేశో లకారభూః ।
వామనో వల్లభో  వన్ద్యో  వనమాలీ వలేశ్వరః ॥ ౫౩॥
వశస్థో వనగో వన్ధ్యో  వనరాజో వనాహ్వయః ।
వనేచరో వనాధీశో వనమాలా విభూషణః ॥ ౫౪॥
వేణుప్రియో  వనాకారో వనరాధ్యో వనప్రభుః  ।
శమ్భుః శఙ్కరసన్తుష్టః  శమ్బరారిః సనాతనః ॥ ౫౫॥
శబరీప్రణతః  శాలః శిలీముఖధ్వనిప్రియః  ।
శకులః శల్ల్కః  శీలః శీతిరశ్మి సితాంశుకః ॥ ౫౬॥
శీలదః శీకరః శీలః శాలశాలీ శనైశ్చరః  ।
సిద్ధః  సిద్ధికరః  సాధ్యః సిద్ధిభూః  సిద్ధిభావనః  ॥ ౫౭॥
సిద్ధాన్తవల్లభః    సిన్ధుః  సిన్ధుతీరనిషేవకః  ।
సిన్ధుపతిః  సురాధీశః సరసీరుహలోచనః ॥ ౫౮॥
సరిత్పతిస్సరిత్సంస్థః  సరః సిన్ధుసరోవరః  ।
సఖా వీరయతిః సూతః సచేతా సత్పతిః సితః ॥ ౫౯॥
సిన్ధురాజః  సదాభూతః సదాశివః సతాఙ్గతిః  ।
సదృశః సాహసీ శూరః సేవ్యమానః సతీపతిః ॥౬౦॥
సూర్యః సూర్యపతిః సేవ్యః సేవాప్రియః  సనాతనః ।
సనీశః శశినాథః సతీసేవ్యః సతీరతః ॥౬౧॥
సతీప్రాణః  సతీనాథస్సతీసేవ్యః సతీశ్వరః ।
సిద్ధరాజః  సతీతుష్టః  సచివః సవ్యవాహనః ॥౬౨॥
సతీనాయకసన్తుష్టః  సవ్యసాచీ సమన్తకః ।
సచితః సర్వసన్తోషీ సర్వారాధన సిద్ధిదః  ॥౬౩॥

baTukabhairavasahasrabhairavanatra.pdf 5



శ్రీబటుకభైరవసహస్రనామస్తోత్రమ్     ౧

సర్వారాధ్యః శచీవాచ్యః సతీపతిః సుసేవితః ।
సాగరః సగరః సార్ధః  సముద్రప్రియదర్శనః   ॥౬౪॥
సముద్రేశః  పరో నాథః సరసీరుహలోచనః ।
సరసీజలదాకారః సరసీజలదార్చితః ॥౬౫॥
సాముద్రికః  సముద్రాత్మా  సేవ్యమానః సురేశ్వరః ।
సురసేవ్యః సురేశానః సురనాథ స్సురేశ్వరః ॥౬౬॥
సురాధ్యక్షః సురారాధ్యః సురవృన్దవిశారదః  ।
సురశ్రేష్ఠః   సురప్రాణః  సురసిన్ధునివాసినః  ॥౬౭॥
సుధాప్రియః  సుధాధీశః సుధాసాధ్యః సుధాపతిః ।
సుధానాథః సుధాభూతః సుధాసాగరసేవితః ॥౬౮॥
హాటకో హీరకో హన్తా హాటకో రుచిరప్రభః  ।
హవ్యవాహో హరిద్రాభో  హరిద్రారసమర్దనః   ॥౬౯॥
హేతిర్హేతుర్హరిర్నాథో   హరినాథో హరిప్రియః  ।
హరిపూజ్యో హరిప్రాణో  హరిహృష్టో హరిద్రకః  ॥ ౭౦॥
హరీశో హన్త్రికో  హీరో హరినామ పరాయణః ।
హరిముగ్ధో హరీరమ్యో హరిదాసో హరీశ్వరః ॥ ౭౧॥
హరో హరపతి ర్హారో  హరిణీచిత్తహారకః ।
హరో హితో హరిప్రాణో  హరివాహనశోభనః ॥ ౭౨॥
హంసో హాసప్రియో హుంహుం హుతభుక్ హుతవాహనః ।
హుతాశనో హవీ హిక్కో హాలాహలహలాయుధః ॥ ౭౩॥
హలాకారో హలీశానో హలిపూజ్యో హలిప్రియః  ।
హరపుత్రో హరోత్సాహో హరసూనుర్హరాత్మజః  ॥ ౭౪॥
హరబన్ధో హరాధీశో హరాన్తకో హరాకృతిః ।
హరప్రాణో  హరమాన్యో హరవైరివినాశనః  ॥ ౭౫॥
హరశత్రుర్హరాభ్యర్చ్యో   హుఙ్కారో హరిణీప్రియః  ।
హాటకేశో హరేశానో హాటకప్రియదర్శనః  ॥ ౭౬॥
హాటకో హాటకప్రాణో  హాటభూషణభూషకః ।
హేతిదో హేతికో హంసో హంసాగతిరాహ్వయః ॥ ౭౭॥

హంసీపతిర్హరోన్మత్తో  హంసీశో హరవల్లభః  ।
హరపుష్పప్రభో  హంసీప్రియో  హంసవిలాసితః ॥ ౭౮॥
హరజీవరతో హారీ హరితో హరితామ్పతిః ।
హరిత్ప్రభుర్హరిత్పాలో  హరిదన్తరనాయకః ॥ ౭౯॥
హరిదీశో హరిత్ప్రాయో హరిప్రియప్రియో   హితః ।
హేరమ్బో హుఙ్కృతిక్రుద్ధో  హేరమ్బో హుఙ్కృతీ హరీ ॥౮౦॥
హేరమ్బ ప్రాణసంహర్తా  హేరమ్బహృదయప్రియః  ।
క్షమాపతిః క్షణం క్షాన్తః క్షురధారః క్షితీశ్వరః ॥౮౧॥
క్షితీశః క్షితిభృత్ క్షీణః క్షితిపాలః క్షితిప్రభుః  ।
క్షితీశానః క్షితిప్రాణః  క్షితినాయక సాత్ప్రియః ॥౮౨॥
క్షితిరాజః క్షణాధీశః క్షణపతిః క్షణేశ్వరః ।
క్షణప్రియః  క్షమానాథః క్షణదానాయకప్రియః  ॥౮౩॥
క్షణికః క్షణకాధీశః క్షణదాప్రాణదః  క్షమీ ।
క్షమః క్షోణీపతిః క్షోభః క్షోభకారీ క్షమాప్రియః  ॥౮౪॥
క్షమాశీలః క్షమారూపః క్షమామణ్డలమణ్డితః   ।
క్షమానాథః క్షమాధారః క్షమాధారీ క్షమాధరః ॥౮౫॥
క్షేమక్షీణరుజాక్షుద్రః  క్షుద్రపాలవిశారదః  ।
క్షుద్రాసనః  క్షణాకారః క్షీరపానకతత్పరః ॥౮౬॥
క్షీరశాయీ క్షణేశానః క్షోణీభూత్ క్షణదోత్సవః ।
క్షేమఙ్కరక్షమాళుబ్ధః  క్షమాహృదయమణ్డనః  ॥౮౭॥
నీలాద్రిరుచిరావేశః  నీలోపచిత సన్నిభః ।
నాలమణిప్రభారమ్యో  నీలభూషణభూషితః ॥౮౮॥
నీలవర్ణో నీలభ్రువో  ముణ్డమాలావిభూషితః  ।
ముణ్డస్థో  ముణ్డసన్తుష్టో  ముణ్డమాలాధరో  నయః ॥౮౯॥
దిగ్వాసా విదితాకారో దిగమ్బరవరప్రదః  ।
దిగమ్బరీశ ఆనన్దీ దిగ్బన్ధ ప్రియనన్దనః   ॥౯౦॥
పిఙ్గలైకజటో   హృష్టో డమరూవాదనప్రియః  ।

శ్రేణీకరః  శ్రేణాశాయః  ఖడ్గధృక్  ఖడ్గపాలకః  ॥౯౧॥
శూలహస్తా మతఙ్గాభీ  మాతఙ్గోత్సవసున్దరః   ।
అభయఙ్కర ఊర్వఙ్కో లఙ్కాపతిర్వినాయకః ॥౯౨॥
నగేశయో నగేశానో నాగమణ్డలమణ్డితః   ।
నాగాకారో నాగధీశో నాగశాయీ నగప్రియః  ॥౯౩॥
ఘటోత్సవో ఘటాకారో ఘణ్టావాద్య  విశారదః ।
కపాలపాణి రమ్బేశః కపాలాశనశారదః ॥౯౪॥
పద్మపాణిః కరాలాస్య స్త్రినేత్రో  నాగవల్లభః  ।
కిఙ్కిణీజాలసంహృష్టో జనాశయో జననాయకః ॥౯౫॥
అపమృత్యుహరో మాయామోహమూలవినాశకః ।
ఆయుకః కమలానాథః కమలాకాన్తవల్లభః  ॥౯౬॥
రాజ్యదో రాజరాజేశో రాజవత్సదశోభనః ।
డాకినీనాయకో నిత్యో నిత్యధర్మపరాయణః ॥౯౭॥
డాకినీహృదయజ్ఞానీ  డాకినీదేహనాయకః ।
డాకినీప్రాణదః  సిద్ధః  శ్రద్ధేయచరితోవిభుః   ॥౯౮॥
హేమప్రభో  హిమేశానో హిమానీప్రియదర్శనః  ।
హేమదో నర్మదో మానీ నామధేయో నగాత్మజః ॥౯౯॥
వైకుణ్ఠో  వాసుకిప్రాణో  వాసుకీకణ్ఠభూషణః  ।
కుణ్డలీశో  ముఖధ్వంసీ మఖరాజో మఖేశ్వరః ॥ ౧౦౦॥
మఖాకారో మఖాధీశో మఖమాలివిభూషణః ।
అమ్బికావల్లభో  వాణీమతిర్వాణీవిశారదః ॥ ౧౦౧॥
వాణీశో వచనప్రాణో  వచనస్థో వనప్రియః  ।
వేలాధారో దిశామీశో దిగ్భాగో హి దిగీశ్వరః ॥ ౧౦౨॥
పటుప్రియో  దురారాధ్యో దారిద్ర్యభఞ్జనక్షమః   ।
తర్కతర్కప్రియోఽతర్క్యో  విత్తర్క్యస్తర్కవల్లభః   ॥ ౧౦౩॥
తర్కసిద్ధః  సుసిద్ధాత్మా  సిద్ధదేహో  గ్రహాసనః  ।
గ్రహగర్వో  గ్రహేశానో  గన్ధో గన్ధీవిశారదః  ॥ ౧౦౪॥

మఙ్గళం  మఙ్గళాకారో  మఙ్గళవాద్యవాదకః  ।
మఙ్గళీశో  విమానస్థో విమానైకసునాయకః  ॥ ౧౦౫॥
బుధేశో వివిధాధీశో బుధవారో బుధాకరః ।
బుధనాథో బుధప్రీతో  బుధవన్ద్యో  బుధాధిపః ॥ ౧౦౬॥
బుధసిద్ధో బుధప్రాణో  బుధప్రియో  బుధోబుధః ।
సోమః సోమసమాకారః సోమపాః సోమనాయకః ॥ ౧౦౭॥
సోమప్రభః  సోమసిద్ధో మనఃప్రాణప్రణాయకః   ।
కామగః కామహా బౌద్ధ కామనాఫలదోఽధిపః ॥ ౧౦౮॥
త్రిదేశో  దశరాత్రీశో  దశాననవినాశకః ।
లక్ష్మణో లక్షసమ్భర్తా లక్ష్యసఙ్ఖ్యో  మనఃప్రియః  ॥ ౧౦౯॥
విభావసుర్నవేశానో నాయకో నగరప్రియః  ।
నరకాన్తిర్నలోత్సాహో నరదేవోనలాకృతిః ॥ ౧౧౦॥
నరపతిర్నరేశానో నారాయణో నరేశ్వరః ।
అనిలో మారుతో మాంసో మాంసైకరససేవితః  ॥ ౧౧౧॥
మరీచిరమరేశానో మాగధో మగధప్రభుః  ।
సున్దరీసేవకో  ద్వారీ ద్వారదేశనివాసినః ॥ ౧౧౨॥
దేవకీగర్భసఞ్జాతో  దేవకీసేవకీ కుహుః ।
బృహస్పతిః కవిః శుక్రః  శారదాసాధనప్రియః  ॥ ౧౧౩॥
శారదాసాధకప్రాణః  శరదీసేవకోత్సుకః ।
శారదాసాధకశ్రేష్టో  మధుపానసదారతిః ॥ ౧౧౪॥
మోదకాదానసమ్ప్రీతో మోదకామోదమోదితః ।
ఆమోదానన్దనో  నన్దో నన్దికేశో  మహేశ్వరః ॥ ౧౧౫॥
నన్దిప్రియో   నదీనాథో నదీతీరతరుస్తథా ।
తపనస్తాపనస్తప్తా తాపహా తాపకారకః ॥ ౧౧౬॥
పతఙ్గగోముఖో  గౌరగోపాలో గోపవర్ధనః  ।
గోపతిర్గోపసంహర్తా  గోవిన్దైకప్రియోఽతిగః   ॥ ౧౧౭॥
గవ్యేష్ఠో గణరమ్యశ్చ గుణసిన్ధుర్గుణాప్రియః    ।
గుణపూజ్యో గుణోపేతో గుణవాద్యగుణోత్సవః ॥ ౧౧౮॥

గుణీసకేవలో గర్భః సుగర్భో గర్భరక్షకః ।
గామ్భీరధారకో ధర్తా విధర్తా ధర్మపాలకః ॥ ౧౧౯॥
జగదీశో జగన్మిత్రో జగజ్జాడ్యవినాశనః  ।
జగత్కర్తా జగద్ధాతా  జగజ్జీవనజీవనః  ॥ ౧౨౦॥
మాలతిపుష్పసమ్ప్రీతో మాలతీకుసుమోత్సవః ।
మాలతీకుసుమాకారో మాలతీకుసుమప్రభుః  ॥ ౧౨౧॥
రసాలమఞ్జరీరమ్యో  రసాలగన్ధసేవితః  ।
రసాలమఞ్జరీ  లుబ్ధో రసాలతరువల్లభః  ॥ ౧౨౨॥
రసాలపాదపాసీనో రసాలఫలసున్దరః  ।
రసాలరససన్తుష్టో రసాలరససాలయః ॥ ౧౨౩॥
కేతకీపుష్పసన్తుష్టః  కేతకీగర్భసమ్భవః ।
కేతకీపత్రసఙ్కాశః  కేతకీప్రాణనాశకః  ॥ ౧౨౪॥
గర్తస్థో గర్తగమ్భీరో  గర్తతీరనివాసినః ।
గణసేవ్యో గణాధ్యక్షో గణరాజో గణాహ్వయః ॥ ౧౨౫॥
ఆనన్దభైరవో   భీరుర్భైరవేశో  రురుర్భగః ।
సుబ్రహ్మ్యభైరవో   నామభైరవో  భూతభావనః ॥ ౧౨౬॥
భైరవీతనయో  దేవీపుత్రః  పర్వతసన్నిభః ।

ఫలశ్రుతిః
నామ్నాఽనేన సహస్రేణ  స్తుత్వా బటుకభైరవమ్  ॥ ౧౨౭॥
లభతే హ్యతులాం లక్ష్మీం దేవతామపి దుర్లభామ్  ।
ఉపదేశం గురోర్లబ్ధ్వా   యోగేన్ద్రమణ్డలీ   భవేత్ ॥ ౧౨౮॥
తస్మిన్యోగే మహేశానస్సర్వాసిద్ధి మవాప్నుయాత్ ।
లక్షమావర్తయేన్మన్త్రీ మన్త్రరాజం  నరేశ్వరః ॥ ౧౨౯॥
నిత్యకర్మసు సిధ్యర్థం  తత్ఫలం లభతే ధ్రువమ్  ।
స్తవమేనం పఠేన్మన్త్రీ పాఠయిత్వా యథావిధి ॥ ౧౩౦॥
దుర్లభాం  లభతే సిద్ధిం  సర్వదేవనమస్కృతామ్ ।

న ప్రకాశ్యం  చ పుత్రాయ  భ్రష్టేషు   న కదాచన ॥ ౧౩౧॥
అన్యథా సిద్ధిరోధః  స్యాచ్చతురో వా భవేత్ ప్రియః  ।
స్తవస్యాస్య ప్రసాదేన  దేవనాకమతిప్రియః  ॥ ౧౩౨॥
సఙ్గ్రామే  విజయేచ్ఛత్రూన్మాతఙ్గానివ   కేసరీ ।
రాజానం వశయేత్సద్యో దేవానపి శమం నయేత్ ॥ ౧౩౩॥
కిమపరం ఫలం ప్రాప్య  స్తవరాజస్య  కథ్యతే ।
యద్యన్మనసి సఙ్కల్పస్తవమేతదుదీరితమ్ ॥ ౧౩౪॥
తత్తత్ప్రాప్నోతి దేవేశ బటుకస్య ప్రసాదతః  ।
ఆపదాం హి వినాశాయ కారణం కాన్తదుర్లభమ్  ॥ ౧౩౫॥
దేవాసురరణే ఘోరే దేవానాముపకారకమ్ ।
ప్రకాశితం  మయా నాథ తన్త్రే భైరవదీపకే  ॥ ౧౩౬॥
అపుత్త్రో లభతే పుత్త్రాన్  షణ్మాసే చ నిరన్తరమ్ ।
పఠిత్వా పాఠయిత్వాఽపి స్తవరాజ మనుత్తమమ్ ॥ ౧౩౭॥
దరిద్రో లభతే లక్ష్మీ మాయుఃప్రాప్తిమతిశ్చిరమ్   ।
కన్యార్థీ లభతే కన్యాం సర్వరూపసమన్వితామ్ ॥ ౧౩౮॥
ప్రదోషే  బలిదానే చ వశయే దఖిలం జగత్ ।
వటే వా బిల్వమూలే వా రమ్భాయాం విపినే వనే ॥ ౧౩౯॥
జపే త్సతతమాలక్ష్య మన్త్రరాజస్య  సిద్ధయే  ।
వర్ణలక్షం  జపేద్వాపి దిఙ్మాత్రం  హి ప్రదర్శితమ్  ॥ ౧౪౦॥
పూజయేత్తుతిలైర్మాషైర్దుగ్ధైర్మాసైర్ఝషైస్తథా         ।
ఘృతపక్కాన్నతో వాపి వ్యఞ్జనై  రససఙ్కులైః  ॥ ౧౪౧॥
పూజయేద్ధారయేద్వాపి  స్తవమేనం సుసాధకః ।
పఠేద్వా పాఠయేద్వాపి యథాబిధి సురప్రియే  ॥ ౧౪౨॥
శత్రుతో  న భయం తేషాం నాగ్నిచౌరాస్త్రజం  భయమ్ ।
జ్వరాదిసమ్భవం చాపి సత్యం సత్యం మహేశ్వరి ॥ ౧౪౩॥
భైరవారాధనే  శక్తో యో భవేత్సాధకః ప్రభో  ।
సదాశివః సవిజ్ఞేయో  భైరవేణేతి  భాషితమ్ ॥ ౧౪౪॥

శ్రీమద్భైరవరాజసేవనవిధౌ   వైయాఘ్రమాసేదుషః 
పుంసః పఞ్చవిధా భవన్తి నవధా హ్యష్టౌ మహాసిద్ధయః  ।

క్షోణీపాలకిరీటకోటిమణిరుఙ్మాలామరైర్భూద్యశో
మౌద్గ్యమ్పాదపయోజయోర్నివహతే మూర్ధ్నిపయస్సిచ్యతామ్  ॥ ౧౪౫॥

ఇతి భైరవతన్త్రే  దేవీహరసంవాదే శ్రీబటుకభైరవసహస్రనామస్తోత్రం   
సమ్పూర్ణమ్  ॥

